
‘ZAHARKINAK’�1.100 bat objektu
batu dituzte Tolosako auzoetan eta
erakusketa osatu dute Ferialekuan

BALIOA�Iraganak oraina eta geroa
ulertzeko bidean balio handia duela
diote erakusketako antolatzaileek�3

Zaharkinak erakusketa atzo inauguratu zuten Ferialekuan; hilaren 26a bitarte egunero izango da zabalik goizez eta arratsaldez. MADDI SOROA

Leiho bat
deserriko
gauean

Aspaldi gautu du Ber-
linen. Leihoko mar-
koan eserita, ziga-

rreta errez, azpian oinez
doan jendeari begiratzen
diozu. Itxura estrainoa
dute. Hizkuntza estraino-
an hitz egiten dute. Beren
barre egiteko modua ere
estrainoa da oso; eta, du-
darik gabe, larrutan ere
estrainoki egiten dute. Es-
trainoak izango dira afa-
londoan telebistan ikusi-
ko dituzten saioak, eta es-
trainoa metroan bidaia-
tzean mantentzen duten
isiltasuna. Leiho baten
markoan eserita, arrotz
izatearen kontzientzia
osoa hartzen duzu. Eta zi-
garretaren kea eta ilargia
(gau beltzean timidoki
igotzen den ilargia) erre-
konozitzen dituzu betiko
bidelagun bakar gisa. Ho-
riek berdinak ziren lehe-
nago ere. Desorduko go-
goetak deserriko gauaren
pean.

Leihoko markoan itzal-
tzen duzu zigarrokina; az-
ken ke erreserbak denak
batera botatzen ditu ho-
nek (ei! bidelagun baka-
netakoa akabatu ote
dut?). Hala ere, ez zara
leihotik altxatzen, gauari
begira jarraitzen duzu,
pentsakor, aberriaren eta
larrutan egiteko estiloa-
ren artean egon daitezke-
en lotura kuriosoak des-
kubritu nahian. Zera zioen
Sarrionaindiak, aberria ez
dela leku bat espazioan,
leku bat denboran baizik.
Garai jakin bateko oroitza-
penek osatzen omen dute
aberriaz dugun ideia,
gure iraganeko oihartzu-
nek. Oroitzapen horiek in-
guruan errekonozitu ezin
ditugunean sortu ei da de-
serriaren sentipena.

Ez dakizu aberriaren
koordenadak paralelo eta
meridianotan ala minutu
eta segundotan emango
ote diren. Den modura
izanda ere, gauza bat dau-
kazu argi: deserriak ez
duela zerikusirik parale-
loekin edota minutuekin.
Deserria zugan hasten da,
zeure buruarekiko arrotz
sentitzen zarenean. Hala
ere, ez zara kexu; leiho bat
deserriko gauean, beste-
rik ez baituzu eskatzen.

UUZZTTUURRRREETTIIKK�
EKAIN GARMENDIA

Ongietorri beroa Ibarran Atenaseko irabazleei 
ASTEKO IRUDIA�Asteartean egin zien Ibarrako herriak
ongietorria Xabi Fernandez ibartarrari eta Iker Martinez de
Lizardui hondarribiarrari, Atenaseko Olinpiar Jokoetan belako
49er modalitatean urrezko domina irabazi berri dutenei. Harrera
beroa eta jendetsua izan zen, herriaren sarreratik plazaraino

herriko talde guztiek eta hainbat herritarrek parte hartu
zutelako. Bi kirolariak hunkituta agertu ziren, ez zutelako
hainbesteko partaidetzarik espero eta seguraski egun horren
oroimen berezia izango dute bizitza osorako. Ibarrak gauzak
ondo egiten badakiela erakutsi zuten beste behin. IÑIGO TERRADILLOS

Gipuzkoa, auzo askotako hiria

Tolosa Gipuzkoako hiriburu izan zen
1844tik 1854ra.Azken hiriburu forala
izan zela esan da maiz, baina ez da

horrela. Tolosa hiriburu izan baino lehen
ez zegoen hiribururik, lurraldeko herriek
ez zutelako nahi, Batzar Nagusiak eta Foru
Aldundia lau herritan kokatzen ziren txan-
daka: Azpeitia, Azkoitia, Donostia eta Tolo-
sa. Hori zen foruen izpiritua, herrien arteko
berdintasuna.1844an Gipuzkoako herriek,
Foru Aldundiak eta Batzar Nagusiek hiri-
burua Tolosa izatea erabaki zuten, geogra-
fikoki erdialdean zegoelako. Orduan biz-
tanlego aldetik Donostia eta Tolosa pare-
tsu ziren. Horrela hautsi zen foruen izpiritu
hori eta horregatik ez da egokia hiriburu
forala deitzea Tolosari.

1854an Donostiak lortu zuen hiriburutza
Madrilgo gobernuaren laguntzari esker, ez
Gipuzkoako herriek hala nahi zutelako.
Hala ere, beste hogei urtez Foru Aldundia
eta Batzar Nagusiak Tolosan mantendu zi-
ren, gaur egun Kultur Etxea den Triangulo
plazako eraikuntzan. Desberdintasun ide-
ologikoak ere ba omen zeuden hiriburutza
aldatzeko garaian: Donostiako liberalismo-
aren aurrean, Tolosan nekazal burgesia
karlista zen nagusi. Madrilen gobernu al-
daketa izan zelako lortu zuen Donostiak hi-
riburu izatea. Atzeko atetik lortu zuen. Di-
putazioa eta Batzar Nagusiak aurka zeu-
den. Gaur egun Ibarretxe lehendakariaren
planarekin egin nahi duten bezala gertatu
zen. Madrilek plana atzera botatzera ez ge-
nuke onartuko, ez litzateke demokratikoa
izango.

IIRRIITTZZIIAA�JOKIN BILDARRATZ SORRON (TOLOSAKO ALKATEA )

Horregatik, 150 urte beranduago or-
duan gertatu zena ospatzea ez litzateke lo-
gikoa izango. Orduko Tolosako alkateak
ere argitalpen bat kaleratu zuen tolosarrei
hiriburutza mantentzeko egindako kudea-
keta lan guztiak eta hiriburutza nola galdu
zen azalduz.

Zergatik ez nintzen joan abuztuaren
23ko ekitaldira Donostiara? Aipatu ditut
arrazoi batzuk. Hala ere, ez diot garrantzia
berezirik eman nahi horri; ez dut arazo bat
egin nahi gai honekin. Ez eta Gipuzkoako
hiriburutza berreskuratu nahi.

Horrekin batera, hausnarketa egiteko
balio izan dit gertaera honek. Zenbait ko-
munikabideren indarraz jabetu naiz. Asko-
tan komunikabideek sorrarazten dituzte
arazoak, protagonismoa bilatu nahian, na-
barmendu nahian. Kasu batzuetan politi-
kook komunikabideengatik baldintzatue-
giak gaudela iruditzen zait.

Gipuzkoa hiri irekia da. Donostia eta To-
losa bi auzo osagarri dira. Herri guztien ar-
teko leialtasunarekin, Diputazioaren eta
Batzar Nagusien laguntzarekin, Gipuzkoa
hiri bat izatea lortuko dugu. Nekez sinestu-
ko dugu Donostiak besarkada nahi duela

proiektu supramunizipal bat —Tabacale-
rarena izan daiteke, adibidez— denon par-
te-hartze aktiboa izan gabe. Donostiareki-
ko deszentralizazioa bilatu behar da. Mara-
gallek Zapaterori Madrilgo zenbait
proiektu garrantzitsu Kataluniara erama-
teko proposatu dion deszentralizazioa izan
daiteke adibide egokia. Gipuzkoa hain hiri
txikia izanik, proiektu estrategikoak bana-
tu eta dibertsifikatu egin behar dira, eta di-
bertsifikazio horretan Tolosak protagonis-
mo berezia izan behar du. 20 minutuko tar-
tea dago Tolosa eta Donostiaren artean,
Gipuzkoa hiriaren erdian gaude. Donostia-
ren zentralismo zaharkitu hori alde batera
utzi eta kontzeptua ireki egin behar dugu,
gainontzeko herrien partaidetza bultzatu
behar da.

Datorren asteartean, hilak 7, Artxibo
Probintzialaren mendeurrena beteko da.
Tolosan dago. Hor egon da 100 urtetan eta
ez da arazorik izan. Lehen aipatzen nuen
deszentralizazioaren adibide egokia izan
daiteke. Hemendik bi urtera 750 urte bete-
ko ditu Tolosak. Fundazio bat sortu dugu
etorkizunera begira jartzeko. Juan Gar-
mendia Larrañagaren liburu bat argitaratu
eta Tolosari buruzko gida-liburua argitara-
tzeko lehiaketa deitu dugu.Tolosarekin ba-
tera Ordiziak eta Segurak ere bere sorrera-
ren 750 urte beteko dituzte 2006an. Elkar-
lanean ari gara urtemugako ospakizunak
antolatzen. Hiru herriek ardatz garrantzi-
tsua osatzen dugu Gipuzkoa batua egiteko.
Bide horretatik eraikiko dugu Gipuzkoa
hiri berria.

GIPUZKOA HIRIA

«Gipuzkoa hiri irekia da.
Donostia eta Tolosa bi auzo
osagarri dira. Denon artean,
Gipuzkoa hiria lortuko dugu»

MADDI SOROA - IRATXE ETXEBESTE

«Gipuzkoan ez dugu nazio mai-
lako museorik ez legedirik on-
dare hau guztia babestuko
duena arkeologia alorrean da-
goen bezala. Erakusketa ho-
nen helburu nagusia esku pri-
batuetan dagoen material ho-
rrek guztiak balore handia
duela erakustea da, horrega-
tik». Hitz horiekin zabaldu
zuen atzo eguerdian Gipuzkoa-
ko Foru Aldundiko Kultur Zu-
zendari Nagusi Imanol Agotek
Zaharkinak erakusketa Feria-
lekuan. Izan ere, norberak
etxean dituen garai bateko
tresnak gordetzea ezinbesteko
da, Agotek dioenez, datozen
belaunaldiek gure arbasoen
bizimodua ezagutuko badute.

Hamazazpigarren edizioa du
erakusketa horrek honezkero,
eta aurtengoa Tolosan izateak
esanahi berezia duela uste du-
te antolatzaileek. «Orain arte
landa eremuetan edo herri txi-
kietan ibili gara, eta iruditzen
zaigu herri eta hirietako onda-

KULTURA�

‘Zaharkinak’, lanabes eta tresnen erakusketa inauguratu zuten atzo Ferialekuan

Zaharkinak erakusketaren inaugurazioa egin zuten atzo Foru Aldundiko, Tolosako Udaleko eta Aranzadiko ordezkanek Ferialekuan. MADDI SOROA

Lanabesak eta lan tresnak ikus daitezke, besteak beste. MADDI SOROA

eguneko albisteak, argazki bildumak, zerbitzuak, zorion agurrak...

IMANOL AGOTE
FORU ALDUNDIA

«Ondare hau babesteko
museorik ez dugu
Gipuzkoan; tresnek
balio handia dutela
erakutsi nahi dugu»

OLATZ PEON
TOLOSAKO UDALEKO ZINEGOTZIA

«Oso pozik gaude
erakusketa hau Tolosan
egiteagatik; iraganak
geroarekiko duen
garrantzia azaltzen du»

AITZPEA LEIZAOLA
ERAKUSKETAREN ARDURADUNA

«Garai bateko jendeak
zuen bizimodua ikustea
zilegi da erakusketa
honen bidez; bilketa lan
handia egin dugu»

tza, konketa, palankana, kan-
delerua...—, baserriko lanabe-
sak —jorraie, atxurra, zokor
mazoa, laia, belar kakoa, arto
errota...—, artzaintza eta abel-
tzaintzako lanabesak —zaldi
perra, txintxarrie, zumitze...—,
ehiza eta arrantza tradizionale-
koak —azeri zepoa, arratoi
kaja, arratoi kabia...— garraio
sistemak —esku saskia, lera,
iri uztarria...— eta hainbat lan-
bide eta industriatako baliabi-
deak —arotza, errementaria,
konfiteroa, papergilea...— bil-
tzen ditu erakusketak.

Horiek guztiak biltzeko lane-
tan aritu da hainbat hilabetean
Aitzpea Leizaola Fermin Leiza-
ola eta Juan Antonio Lejarzare-
kin batera, eta bere esanetan,
1.100 bat objektuko erakuske-
ta prestatu ahal izan dute, bes-
teak beste, tolosarrek hamaika
tresna utzi dizkietelako. Base-
rri guneetan hasitako bilketa
kalera zabaldu zuten, hala: San
Estebanetik, Santa Luziatik,
San Blasetik eta Tolosako bes-
te hainbat auzotatik tresneria

lortu ostean Tolosan historia
handien duten dendetan izan
ziren. Guztira, 65 etxe inguru-
tan lortutako tresnak jarri di-
tuzte Ferialekuan. «Bilketa lan
handia egin dugu, eta garai ba-
tean jendeak zuen bizimodua
ikustea zilegi da orain erakus-
ketaren bidez».

Tolosako Udaleko zinegotzi
Olatz Peonek ere hitz egin nahi
izan zien inaugurazio unean
Ferialekura bildu ziren herrita-
rrei: «Oso pozik gaude erakus-
keta hau Tolosan egiteagatik.
Herria aberastu egiten dute
honen gisako ekimenek, eta
iraganak geroarekiko duen ga-
rrantzia azaltzen duen erakus-
ketara gonbidatzen ditugu to-
losarrak Udaletik».

Baserriko eta hiriko antzina-
ko bizimoduak elkarrizketan
jarri asmo dituen Zaharkinak
erakusketa hilaren 26a bitarte
izango da zabalik Ferialekuan,
egunero, 11:00etatik 13:00eta-
ra eta 17:30etik 20:30era. «Hu-
ra ikusiz hobeto ulertu eta esti-
matuko ditugu orain urte gutxi
arte Euskal Herriko bizimodu
izandakoak».

re etnografikora hurbiltzeko
unea dugula, horietan indus-
trializazioak edo hirugarren
sektorearen aurrerabideak ga-
rrantzia eta eragin handiagoa
izan baitu ondare etnografiko-
an. Herri hau aztertu nahi ditu-
gun ereduen adierazle garbia
da».

Tolosa «industria eta hiri tra-
dizio handiko zentroa» izaki,
udalerriko jarduera ekonomi-
koarekin zerikusia duten al-

derdi industriala eta urbanoa
adierazten duten tresnak jarri
dituzte erakusketan antolatzai-
leek, nekazaritza eta abeltzain-
tza jarduerei dagozkienez
gain. «Produkzioaren ikuspe-
gitik anitzagoa baita herri hau
beste askoren aldean».

Lan tresnak eta lanabesak

Baserriko tresneria —talabur-
nia, txerri-hiltzeko mahaia, per-



44 tolosaldeko eta leitzaldeko hitza
IGANDEA, 2004ko irailaren 5a TOLOSALDEA tolosaldeko eta leitzaldeko hitza

IGANDEA, 2004ko irailaren 5a 55TOLOSALDEA

JJoosseebbaa  UUrrrreettaabbiizzkkaaiiaa.. Aralar inguruko argazkiak egin ditu fotomako
tolosarrak bilduma honetarako.J.SAIZAR

AArrtteeaarreenn  bbiiddeezzkkoo  
hhiilleettaa  AAgguussttiinn  SSaalliinnaassii

JJOOXXEEMMII  SSAAIIZZAARR

Duela hiru bat hilabete hil zen
Agustin Salinas arte bilduma-
zale bilbotarraren omenez,
bere lagun ziren hamabost ar-
tistak bere lanak dituzte ikus-
gai udan zehar Arribe-Atalloko
(Nafarroa) Mallope galerian;
Juan Gorritiren Batzarre etxe-
an, alegia. Orain arte, urtero
udan erakusketa bat antola-
tzen zuen Gorritik bere gale-

ARTEA�

Arribe-Atalloko Mallope galerian Tolosaldeko hainbat 
artistaren lanak daude ikusgai egun hauetan 

rian, eta aurten inguruko artis-
tekin egitea pentsatzen zuen,
baina Salinasen omenez egitea
erabaki zuen eta horrela zabal-
du zen beste artistetara.

Artista horien artean Tolo-
saldeko Elena Arrese, Iñaki
Epelde, Jose Luis Goenaga,Kol-
dobika Jauregi, Jose Luis Lon-
garon, Txitxi Orbegozo eta Jo-
seba Urretabizkaia daude. Ba-
koitzak bere estiloko lanak
jarri ditu ikusgai: gehienek ko-

KKoollddoobbiikkaa  JJaauurreeggii.. Besteak beste, ireki egiten den triptiko hau egin du artista alkizarrak. Hortaz aparte,
beste hainbat pintura eta eskultura ditu ikusgai. Gaztak eta baratzuriak etxeko ohiko paisajearen zati dira
eta bertan utzi dituzte erakusketan zehar. J.SAIZAR

TTxxiittxxii  OOrrbbeeggoozzoo.. Adineko jendea du gustuko
pintore tolosarrak margotzeko garaian. Herrialde
desberdinetan zehar ibili da, baina oraingo honetan
euskal itxurako agureak aukeratu ditu. J.SAIZAR

JJoossee  LLuuiiss  GGooeennaaggaa.. Arropak koloreztatu ditu Alkizan bizi den artistak:
elastikoak, alkandorak, gonak, kamisoiak... Baita mural antzeko oihal
handi batzuk ere. Eta denak kolore biziz jantzi ditu. Jende asko bere
esperimentazioei begira gelditu da egun hauetan.  J. SAIZAR

JJoossee  LLuuiiss  LLoonnggaarroonn.. Iluntasuna margotu du
tolosarrak erakusketa honetarako. Kolore ilunak
aukeratu ditu eta horiek dira nagusi Mallopen
dituen lanetan. J.SAIZAR

adroak, Jauregik eskulturak,
Urretabizkaiak argazkiak, Go-
enagak arropak...

Horiez eta Juan Gorritiz gain,
sona handiko beste artista ba-
tzuren lanak ere bildu dituzte:
Iñigo Altolagirre, Rafa Balerdi,
Carmen Erdozia, Montxo Ka-
bestani, Gabi Ramos Uranga,
Alejandro Tapia eta Jose Luis
Zumetarenak.

Inaugurazioaren egunean
300 bat pertsona bildu omen

ziren, tartean Salinasen lagun
ziren goi mailako sukaldari ba-
tzuk. Harrezkero egunero 80-
100 bisitari izan ditu erakuske-
tak. «Sekulako arrakasta» iru-
ditzen zaio antolatzaileari,
Euskal Herriko eta kanpoko
jende asko joan delako era-
kusketa ikustera. Arribe-Atallo
bailara eder batean dago ko-
katuta. Hori ere izan daiteke
arrakastaren beste faktore ga-
rrantzitsuenetako bat.

Erakusketaren lagungarri
gisa, argitalpen bat prestatu
dute, atzean Joseba Urretabiz-
kaiaren eskua nabari dela. Ar-
tista bakoitzak erakusketan ja-
rri duen lanetako baten argaz-
kiak daude bertan, sarrera
gisako bat eta Jontxu Gorritik
Salinas gogoratuz egindako
bertsoarekin batera. Bazter
guztietatik etorritako anima-
liak ogia, gazta eta ardo botila-
ren inguruan elkartuko direla

IIññaakkii  EEppeellddee.. Kolore biziko koadroak egin ditu pintore tolosarrak:
gorriak, horiak, urdinak, lur kolorekoak... J.SAIZAR

EElleennaa  AArrrreessee.. Emakumeak margotu ditu tolosarrak. Lan batzuk etxe
azpian daude eta beste batzuk galerian bertan. J.SAIZAR

dio sarreran: trikua, zirauna,
satorra, hartza, kukua, enara,
txepetxa... Zein da bakoitza?
Ezetz asmatu. Bilboko zikoina
txirrindularia faltako dela dio,
Bizkaiko bide bat hartuta «no-
rabait» joana delako.

Erakusketa hau ikusteko
egun gutxi gelditzen dira, aste-
artean amaituko baita, baina
jarraipena izango du Donibane
Lohitzunen, Euskal Ohituren
Museoan; artean ikusteke da-
goenak hara joan beharko du.

FFIITTXXAA�

IIzzeennbbuurruuaa..  Agustin Salinasen
omenez.
EEgguunnaakk.. Irailaren 7a arte.
OOrrdduuaakk.. 18:00etatik
21:00etara eta jaiegunetan
12:00etatik 14:00etara.
HHeerrrriiaa.. Arribe-Atallo.
TTookkiiaa.. Mallope galeria. 

JOXEMI SAIZAR

«Mallope ez da ohiko galeria bat, 
etxe bat baizik»

Juan Gorriti artista izan da era-
kusketa antolatu duena etxean
duen Mallope galerian. Beste
hamalau lagunekin batera,
bere lanak ere jarri ditu ikus-
gai.
Zein zen Agustin Salinas?
Lagun bat. Hernaniko lantegi
batean egiten zuen lanaz gain,
artezalea eta bizikletazalea
zen. Askotan etortzen zen hona
bizikletaz. Eta Ean (Bizkaia) bi-
zikletaz zebilela bihotzekoak
eman zion duela gutxi. Erakus-
keta honetako artisten obrak
zituen eta asko lagundu zigun.
Adibidez, nire lehen erakuske-
ta Bilbon muntatzen berak la-
gundu zidan.
Eta zer egin nahi izan diozue? 
Elizan egiten diren hileten or-
dez, artearen bidezko hileta
egin nahi izan diogu hemen
denon artean. Inaugurazio
egunean Zapiainek sagardoa
ekarri zuen eta erakusketak

JJUUAANN  GGOORRRRIITTII�ERAKUSKETAREN ANTOLATZAILEA

iraun bitartean ez dela faltako
ziurtatu zuen, Gernikako lagu-
nek piperrak, kostaldekoek
atuna, Durangoko poeta ba-
tzuk izan ziren, musikariak eta
bertsolariak ere baziren. Arra-
tsaldean hasi eta hurrengo
eguneko goizaldean bukatu
genuen hileta. Mallopeko In-
dioen festa zirudien.
Zer da Mallope? 
Hau ez da ohiko galeria bat,
etxe bat baizik. Betiko erakus-
gelan ez ziren lan guztiak sar-
tzen eta etxeko beste hainbat
lekutan kokatu behar izan di-
tugu: biltegia, etxe azpia...
Etxean dauden gaztak, bara-
txuriak, butano bonbonak, fri-
gorifikoak... hor gelditu dira,
ez ditugu kendu. Inaugurazio
egunean, artelanen prezioen
zerrendan batek butano bon-
bonaren prezioa ere erantsi
egin zuen. Aitzakia horrekin
etxea txukundu egin dugu.

Zein izan da zure lana? 
Zurginaren arkatza. Badakit
izenburu horrekin nobela fa-
matu bat duela Manuel Rivas
idazle galiziarrak eta egun
hauetako batean erakusketa
ikustera etortzekoa da. Apar-
teko eraikuntza batean jarri
ditut nire lanak. 26 kutxa jarri
ditut, baina denera 72 egin di-
tut. Arkatza sabaitik zintzilika-
tu eta azpian urrezko arrau-
tzak jarri ditut. Ez dakit zerga-
tik. Hitz gabeko poesia da nik
egiten dudana. Jontxu semeak
lagundu dit egur zaharrekin
etxetxo hau egiten.
Zein dira hurrengo zure as-
moak? 
Madrilgo galeria batean izan-
go dut hurrengo erakusketa
irailaren 30etik aurrera eta bi-
tartean lasai egongo naiz. Ga-
leria txikia da eta gauza txikiak
ari naiz prestatzen hara era-
mateko.�



FFeesstteettaakkoo  bbiiggaarrrreenn
eegguunneeaann  mmuurrggiilldduuttaa

ERREDAKZIOA

Gehienentzat udako oporral-
dia pasatu da, eta horrekin ba-
tera, baita Euskal Herriko he-
rrietako festa gehienak ere.
Hala ere, azken jai apurrez go-
zatzeko aukera dago oraindik
ere; Elduainen, kasu.

Ostiralean hasi ziren El-
duaingo Ama Birjinaren festak,
eta, ekintzaz betetako egunak
izango dira hauek herritarren-
tzat. Txupinazoa eta herri afa-
ria izan ziren lehen egunean;
elduaindarrak Kontzejun bildu
ziren festen hasiera ospatzeko.

Atzo berriz, haurrentzat
prestatutako ikuskizunekin es-
treinatu zuten eguneko egita-
raua. Zirika Zirkus haur ikuski-
zunean ume ugari bildu zen
frontoian pailazoei begira.
Haurrek ongi pasatu zuten,
baina baita haiek zaintzen zeu-
den gurasoek ere; adi-adi pai-
lazoei begira.

Festa orotako osagai ezin-
bestekoak dira jatekoa eta
edatekoa, musika eta jai giroa;
horretatik ere soberan izan zu-
ten elduaindarrek atzokoan.
Pailazoak bukatu ostean, sa-
gardo dastaketari ekin zioten
herritarrek, txistorra eta gazta
lagun zutela. Sabela bete oste-
an, XXXV. Toka Txapelketari
ekin zioten gogotsu.

Festa giroan umorea, Pagadi

ELDUAIN�JAIAK

Asteazkenean amaituko dira jaiak Elduainen; bienbitartean,
adin guztietako jendeak parte hartzeko ekintzak izango dira

Zirika Zirkus pailazo ikuskizuna izan zen eguneko lehen ekintza atzo Elduainen. G. AZKUE

Kontzejun bildu ziren herritarrak jaiei ongietorria emateko. I. TERRADILLOS

eta Iraola eskualdeko txiste
kontalariek ekarri zuten herri-
ko festetara. Musika, berriz,
David DJ Disko Festaren esku
izan zen.

Gaur ere atzoko osagai ho-
riek berak izango dira festetan,
sagardo dastaketa piper eta
sardinekin, haurrentzat eta
gaztetxoentzat ekintzak, musi-
ka Imuntzo eta Beloki trikitila-
riekin...

Astelehena eta asteartea la-
sai egoteko egunak izango dira
herritarrentzat; jaiek asteazke-
nean jarraituko dute; egun ho-
rretan ere izango da zer ikusi.

TTEELLEEFFOONNOOAAKK�

LARRIALDIAK

�112
Alegialdea. Osasun z.: 653212
Anoeta-Alkiza-Hernialde.
Medikua: 65 23 39
Asteasu. Medikua: 69 24 23
Berastegi-Elduain. Medikua:
68 33 61
Ibarraldea. Osasun etx: 672411
Ikaztegieta. Medikua: 65 33 29
Irura. Osasun zentroa: 69 07 20
Leitza. Osasun z.: 948 510800
Lizartza. Medikua: 68 20 77
Tolosa. 
�Anbulatorioa, larriald:461111
�San Esteban: 00 68 00
�Gernikako arbola: 00 69 00
�Amarozko dispen.: 67 26 37
�Asunzion klinika 67 57 99 -
67 53 90 (larrialdiak)
�Udaltzaingoa: 67 58 58
�DYA: 67 25 36
�Gurutze Gorria: 67 48 88
�Ertzaintza: 53 88 20
Villabona-Aiztondo.
Anbulatorioa: 00 69 70
Zizurkil. Aiztondo zerb: 693930

GARRAIOAK
�Renfe Tolosa: 65 28 89
�Donostiako autobusa: 36 17 40
�Taxia: 67 04 20
�Taxia (Leitza): 608 873016

KOMUNIKABIDEAK
�Galtzaundi: 65 50 04
�Aiurri aldizkaria: 30 07 32 
�Ttipi ttapa ald.: 948 631888

EUSKALTEGIAK
�Aitzol (Tolosa): 65 10 06 
�Arramele-AEK: 67 12 14
�Ika (Leitza): 948 61 07 76

GUARDIAKO FARMAZIA
Gaur. Azpiroz, M.A. Amaroz
auzoa, 9 (Tolosa). 943 675118.
Bihar. Etxebeste, J.M. Gernikako
Arbola, 3 (Tolosa). 943 651040.
Plaza. Elbarren, 36 (Leitza). 112 

TOLOSALDEKO HITZA
Publizitatea. 661 67 88 18.
tolosaldean_publi@tolosaldeko
hitza.info
Tolosa. 687 41 00 82 - 
687 41 00 33.
tolosa@tolosaldekohitza.info
Villabona-Aizt. 687 41 00 22.
villabona_aiztondo@tolosaldeko
hitza.info
Anoetaldea. 687 41 00 22
anoetaldea@tolosaldekohitza.info
Ibarraldea. 687 41 00 32.
ibarraldea@tolosaldekohitza.info
Alegialdea. 687 41 00 34.
alegialdea@tolosaldekohitza.info
Leitzaldea. 687 41 01 18. 
leitzaldea@tolosaldekohitza.info

LANA
Umezaina. Neska bat behar da
arratsaldetarako umeak
zaintzeko. Telf: 650 81 96 26.

iragarki laburrak�

Oporretatik
bueltan 
aniztasuna 
nabaritu da

Oporretan zaindu 
gabeko landareak 
berriz ere landatu 
beharra sumatu da

PABLO ALBERDI

Oporretatik bueltan hasi da
berriz ere azoka betetzen.
Fruituak biltzeko garaia iritsi
da eta nabari da hori azoke-
tan, fruitu ugari eta askotari-
koak ageri baitira.

Zerkausian sagarrak eta
udareak nabarmentzen dira,
eta orokorrean, barazki eta
fruta ugari ageri da.

Produktu ekologikoei da-
gokienez, geroz eta anizta-
sun handiagoa dago, eta
erosleen kopurua ere go-
rantz doa.

Berdura plazan, berriz,
oporren buelta nabaritzen
da, landareak berriz ere lan-
datzeko garaia iritsi baita.

AZOKA�

Zerkausia merk. gares.

Bertako produktuak
Oilaskoa (3. ast.) 1,50 -
Oilaskoa (4. ast.) 1,60 -
Arkumea  3,00 3,20
Ahatea 2,50 -
Intxaurra 3,00 4,50
Arana 15,00 -
Ziazerba 1,00 2,00
Kalabaza 1,50 3,00
Lekak 4,00 -
Arrautzak 1,30 2,10
Irasagarra 3,00 6,00
Artoogia 3,50 -

Produktu ekologikoak
Udarea 1,92 2,72
Sagarra 2,13 3,00
Azenarioa 2,14 2,53
Arroza 1,90 2,00
Dilistak 2,40 -
Tipula 1,74 2,01
Letxua 1,01 -
Aza 2,53 4,05
Baratxuria 1,62 7,60
Kogoiloa 0,85 -

Berdura plaza
Lila 1,20 -
Krabelina 4,80 -
Txilarra 4,50 -
Konifera 6,00 -
Geranioa 2,00 -
Alegria 1,00 -
Begonia 1,00 -
Surfinia 2,40 -
Izplikua 4,00 6,00
Azalea 7,50 -
Porrua 2,40 -
Beronika 6,00 - 

TOLOSA�

EEGGIITTAARRAAUUAA�

GAUR

10:00. Meza nagusia.
11:00. Txakoli dastaketa
piper eta sardinekin.
12:00. Gaztetxoen arteko
pilota txapelketa:
elduaindarrak berrobitarren
aurka.
15:00. Puzgarriak frontoian.
18:30. Lakrikum antzerki
taldearen Greban gaude lana.
20:00. Imuntzo eta Beloki
trikitilarien emanaldia.



GGaauurr  aammaaiittuukkoo  ddaa  
hheerrrrii  bboorroonnddaatteeaarreenn
aallddeekkoo  aasstteebbuurruuaa

IÑIGO TERRADILLOS

Aurten Udalaren aldetik ez da
herriko jairik izan Lizartzan,
baina hala eta guztiz ere ekital-
di ugari antolatu ditu Herri Ba-
tzordeak herri borondatearen
aldeko asteburu honetan;
gaurko egunarekin batera
amaituko dira ekitaldiok.

Gaztetxean izan zen gosaria-
rekin eman zieten atzo Lizar-
tzan egunari hasiera, ondoren,
kalejirari ekiteko. Goizeko ha-
marretan musikaz eta jai giroaz
abiatu ziren gerturatu ziren he-
rritarrak, herri guztia zeharka-
tu zutelarik Putreak ez udale-
txean leloarekin.

Arratsaldean, adin guztieta-
ko jendeari zuzendutako eki-
menak antolatu zituzten; gazte-
txoenek izan zuten ondo pasa-
tzeko aukera ume jolasak izan
baitziren herriko plazan. Ho-

LIZARTZA�GIZARTEA

Bertsolariak trikipoteoan eta herri bazkarian, eta ekitaldi
politikoak goizez eta arratsaldez dira nagusi gaurkoan

Kalejiran abiatu ziren atzo goizeko hamarretan Lizartzako hainbat herritar. IÑIGO TERRADILLOS

rrez gain, gerturatzen zen orok
txokolate gozoa dastatzeko au-
kera izan zuen, eta baita gazta
eta txorizoa jatekoa ere.

Giroa,berriz,bertsolariek ja-
rri zuten atzo arratsaldean;
umeak jolasean eta beste he-
rritarrek gosea asetzen zuten
bitartean bertso politak entzun
ahal izan ziren.

Gaur amaituko dira herri bo-
rondatearen aldeko asteburu
honetarako antolatu dituzte-
nak. Bertsoak entzuteko auke-
ra ere izango da, Xabier Silvei-
ra eta Fredi Paia bertsolariak
ariko baitira eguerdiko trikipo-
teoan eta herri bazkarian. Hau-
rrentzat, berriz, jolasak presta-
tu dituzte arratsalderako. Eki-
taldi politikoak izango dira goi-
zez eta arratsaldez, eta azke-
nik, Gaztetxean emango diote
bukaera jaia eta aldarrikapena
uztartu dituzten asteburuari.

ALEGIA�

Asteazkenean
hasiko da
ikasturte berria
Datorren asteazkenean, hi-
lak 8, ekingo dio aurtengo
ikasturte berriari Alegiako
Aralar BHI Institutuak. Egun
horretan, 08:30etan hasi eta
10:30ean.amaituko dira es-
kolak. Iraileko beste egune-
tako ordutegia, berriz,
08:30etik 14:30era izango
da. Gogoratu, bestalde, esko-
letara joateko garraioa era-
biltzen duten ikasleek be-
raien zerbitzura izango dute-
la ohiko orduetan eta orain
arte izan den leku berean au-
tobus zerbitzua.

TOLOSA�

Hilaren 8an hasiko dira Orixe Institutuan

BERASTEGI�

Tailerrak antolatu
ditu jubilatuen
elkarteak
Aurreko urtean bezala, Be-
rastegiko Gaztainondo jubi-
latuen elkarteak tailer ezber-
dinak antolatu ditu aurten
ere. Egur taila, laboreak eta
yoga tailerrak egiteko aukera
izango da eta parte hartu
nahi duenak bertara joan be-
harko du izena ematera, es-
kolak segituan hastekoak
dira eta. Bestalde, Azagrara
(Espainia) bidaia antolatu
dute elkarteko kideek hila-
ren 21erako eta joan nahi
duenak ere izena ematera
joan beharko du egoitzara.

Orixe Institutua. HITZA

2004-2005 ikasturtearen ha-
siera datorren asteazkene-
nan, hilak 8, izango da Tolo-
sako Orixe Institutuko ikasle-
entzat. Lehendabiziko egu-
nean ikasturte berrirako aur-
kezpena izango dute ikasle-
ek; DBHko ikasleek goizeko
bederatzietan izango dute
aurkezpena. Batxilergoko le-
henengo mailako ikasleek
hamarretan, eta bigarren
mailakoak eta ziklokoak, be-
rriz, hamaiketan hasiko dira.
Ekaina bitarte, ikasteko ga-
raia heldu zaie ikasleei.

ANOETA�

Asteartean hasiko
dira eskolak Herri
Ikastolan
Anoetako Herri Ikastolako
ikasleek asteartean, hilak 7,
izango dute aurtengo ikas-
turte berriko lehendabiziko
eskola eguna. Egun horre-
tan, goizeko bederatzietan
izango da, beraz, ikasturteko
hasiera ofiziala. Lehenengo
egunean, DBHko ikasleek
2004-2005 ikasturtearen
aurkezpena izango dute, goi-
zeko bederatzietan hasi eta
hamaiketan amaituko direla-
rik eskolak. Ondorengo egu-
netan ordutegia ohikoa izan-
go da.

TOLOSA�

Abesbatzako
emanaldiak
hasiko dira
Datorren asteartean, hilak 7,
Santa Maria parrokiako
abesbatzaren eta orkestra-
ren entseguak hasiko dira
berriro. Entseguak betiko or-
duan izango dira Santa Maria
parrokian bertan. Abesba-
tzaren hurrengo emanaldia,
berriz, Izaskungo ermitan
izango da datorren igande-
an, hilak 12. Goizeko hamai-
ketan egingo den Meza Na-
gusian izango dute herrita-
rrek, berriro ere, parrokiko
abesbatzaren doinuak en-
tzuteko aukera.

EEGGIITTAARRAAUUAA�

GAUR

09:00. Gosaria Gaztetxean.
10:00. Kalejira herri osoan
zehar.
11:30. Ekitaldi politikoa
Joseba Permach hizlari
izango delarik.
12:00. Trikipoteoa Xabier
Silveira eta Fredi Paia
bertsolariek alaituta.
14:00. Herri bazkaria
Kontsupen Silveira eta Paia
bertsolariekin.
18:00. Jolas alternatiboak
haur eta gaztetxoentzat
herriko plazan.
20:00. Kontzentrazioa
udaletxe aurrean EAJ-EA,
Egibar dimititu lelopean.
23:00. Gaztetxean, azkeneko
harrie.  

tolosaldeko eta leitzaldeko hitza

Administrazio laguntzailea. Eusko
Jaurlaritzan eta Udaletan lan egiteko:
Zarautz (6 lanpostu), Hernani,
Usurbil, Beasain, Bergara.
Informazioa doan 943 65 01 93. 
Gidariak. Lanpostu finkoak Eusko
Jaurlaritzan, udal ezberdinetan eta
Foru Aldundian. Informa zaitez

eskaintza ezberdinen inguruan.
Informazioa doan. 943 65 01 93. 
Sukaldari laguntzaileak,
garbitzaileak, zerbitzariak.
Lanpostu finkoak Eusko Jaurlaritzan,
udaletan, Foru Aldundian eta
ikastetxeetan. Informazioa doan.
943 65 01 93.

Udal haurtzaindegiek honako
langileak behar dituzte: irakasleak,
hezitzaileak, zaintzaileak eta
laguntzaileak. Informazioa doan. 
943 65 01 93.
Liburutegiak, harreragileak.
Lanpostu finkoak Eusko Jaurlaritzan,
udaletan eta Foru Aldundian.

Informazioa doan. Deitu 943 65 01
93 telefono zenbakira.
Laborategiko teknikari,
laguntzaileak. Ur depuratzaileen
kontrola, analisi klinikoak.
Informazioa doan. 943 65 01 93.
Ezinduak. Erreserbatutako
lanpostu finkoak. Gutxienez %33ko

ezintasuna duten pertsonentzat.
Informazioa doan. 943 650193.
Basozaina. 17 postu libre
Administrazio Publikoan. Informazioa
doan. Deitu. 943 65 01 93 .
Udaltzaingoa. Lanpostu libreak
udaletxeetan. Informazioa doan. 
943 65 01 93.

iragarki laburrak�



KKiirroollaa  eettaa  aaiissiiaa  FFrraannttzziiaann
TOLOSALDEA�Frantziako Tourrera joandakoena lehena, eta Frantziako

lorategi batzuei ateratakoa bestea; HITZAko irakurleen udako argazkiak dira

AAGGEENNDDAA�

DEIALDIAK

Anoeta. Abraham Peñak
Kostako Zikloturista Itzulia
antolatu du. Gaur 09:00etan
abiatuko dira kirolariak
Haizea tabernatik.  
Lizartza. Gosaria
Gaztetxean 09:00etan;
kalejira 10:00etan; ekitaldi
politikoa 11:30ean (Joseba
Permach); triki poteoa
12:00etan Silveira eta Paia
bertsolariekin; jolasak
18:00etan; kontzentrazioa
20:00etan EAJ-EA, Egibar
dimititu; eta 23:00etan
azkeneko harrie Gaztetxean.
Tolosa. Udal Musika
Eskolako matrikulazio epea
irailaren 8ra arte egongo da
irekita, goizeko 10:00etatik
13:00etara.
Tolosa. Judo, aerobik eta
pilatesen izena emateko
epea zabalik da Berazubiko
kiroldegiko judo gelan
18:00etatik 20:00etara.
Tolosa. Peñascal
Fundazioak datorren
ikasturterako Lanbide
Hastapeneko ikastaroen
matrikula epea ireki du.
Villabona. Endika Abril
errebote txapelketa.
09:00etan hasiko dira
partidak Errebote plazan.
Sarako Izarra-Luzean,
Behar-Zana Hardoitarrak.

ERAKUSKETAK

Tolosa. Miren Gonzalez
Goikoetxearen Puzzleak
pintura erakusketa. Urriaren
9a bitarte, Aranburu
Jauregian.
Tolosa. Zaharkinak
erakusketa Ferialekuan.
Hilaren 26a arte ikusgai. 

JAIAK

Elduain. Meza 10:00etan;
txakoli dastaketa 11:00etan;
Elduain eta Berrobiko
pilotari gaztetxoen arteko
pilota partiduak 12:00etan;
puzgarriak 15:00etan;
Lakrikum antzerki taldearen
Greban gaude lana
18:30ean; eta Imuntzo eta
Beloki trikitilarien emanaldia
20:00etan.

ZINEMA

Tolosa. Yo robot. 17:00etan,
19:30ean eta 22:30ean,
Leidor zineman. Bihar,
19:30ean eta 22:30ean eta
etzi, Ikuslearen Eguna,
19:30ean eta 22:30ean.

ZZOORRIIOONN  AAGGUURRRRAAKK�

DORDOGNE�

Iñigo Balerdi (Alegia).

Iñigo Balerdi alegiarra Frantzian
izan da aurten, eta bertako
jardin baten irudia bidali digu: 

«Hona hemen Perigord
Beltzean (Dordogne, Frantzia)
aurkitzen den Manoir 
d’ Eygnac-eko jardina. Benetan
txukuna eta ongi zaindua. Dena
eskuz landua da; ez omen da
tresneria mekanikorik erabiltzen
lorategia txukuntzeko».

ALPE D’HUEZ�

Kike Garmendia (Tolosa).

Urtero Frantziako Tourrean
izaten dira, eta, jakina, aurten

ere faltatu ezin. Tolosako
koadrila honek hala dio:

«Txinan egingo balitz Frantziako
Tourra, gu Txinara!

Txirrindularitzaren jarraitzaile
sutsuak gara, eta ederki

pasatzen dugu».

ARGITARATZAILEA: Tolosa Herria Hedabideak S.L.
LEGE GORDAILUA: SS-0398-03
ZUZENDARIA: Joxemi Saizar
EGOITZA: Araba etorbidea 5, atzea, Tolosa, 20400
TELEFONOA: 943 65 56 95 FAXA: 943 65 00 18
POSTA ELEK.: tolosaldean@tolosaldekohitza.info 
WEBGUNEA: www.tolosaldekohitza.info
TIRADA: 7.500 ale

GAURKO 
EGURALDIA

goizez arratsaldez BIHARKO 
EGURALDIA

goizez arratsaldezberoena 3355 hotzena 2277 HITZA-KO BEZEROEN ARRETA ZENBAKIA
(zalantzak, harpide egiteko...) 994433  3300  4433  4466

‘HITZA’ LAGUNTZEN
DUTEN ERAKUNDEAK

udalak: Abaltzisketa, Aduna, Albiztur, Alegia, Alkiza, Altzo,
Amezketa, Anoeta, Baliarrain, Berastegi, Elduain, Hernialde,
Ibarra, Irura, Larraul, Leaburu, Lizartza, Orendain, Orexa,
Tolosa, Villabona, Zizurkil

Gipuzkoako 
Foru 
Aldundia

Eusko
Jaurlaritza.
Kultura Saila

eta Tolosaldeko 
77 gizarte eragile:
(HITZAren enpresan parte hartzeko,
deitu 943 65 56 95ra) a


